ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ ՄԻՆՉԵՎ 2030 ԹՎԱԿԱՆԻ ԶԱՐԳԱՑՄԱՆ ՊԵՏԱԿԱՆ ԾՐԱԳԻՐԸ» ՀԱՍՏԱՏԵԼՈՒ ՄԱՍԻՆ» ՕՐԵՆՔԻՑ ԲԽՈՂ ԳՈՐԾՈՂՈՒԹՅՈՒՆՆԵՐԻ ԾՐԱԳԻՐԸ» ՀԱՍՏԱՏԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ԱՆՑԿԱՑՎԱԾ ՀԱՆՐԱՅԻՆ ՔՆՆԱՐԿՈՒՄՆԵՐԻ

«Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքից բխող գործողությունների ծրագիրը» հաստատելու մասին Հայաստանի Հանրապետության կառավարության որոշման նախագծի փաթեթը (այսուհետ՝ Նախագիծ) սահմանված կարգով քննարկման է դրվել e-draft.am հարթակում /https://www.e-draft.am/projects/5353/։ Այս գործընթացին զուգահեռ Նախագծի վերաբերյալ իրականացվել են նաև մի շարք հանրային քննարկումներ, մասնավորապես՝ ս/թ փետրվարի 20-ին հանրային քննարկում իրականացվել է Ասիական զարգացման բանկի և ՄԱԿ-ի մանկական հիմնադրամի (ՅՈՒՆԻՍԵՖ) հետ համատեղ, իսկ ս/թ փետրվարի 22-ին՝ քննարկումը շարունակվել է զարգացման  գործընկերների  մասնակցությամբ։ 
Միաժամանակ Նախագիծը քննարկվել է նաև ԿԳՄՍ նախարարին կից աշակերտական և հասարակական խորհուրդների նիստերում, ԿԳՄՍ նախարարի հրամանով ստեղծված Տեղական կրթական խմբի (Local Education Group-LEG), ինչպես նաև ՀՀ բարձրագույն ուսումնական հաստատությունների ռեկտորների հետ կայացած հանդիպումների ընթացքում։ 
Հանրային քննարկումների արդյունքում ներկայացված առաջարկությունները  քննության են առնվել, և անհրաժեշտության դեպքում ներառվել Հավելված N1-ում՝ ««Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքից բխող գործողությունների ծրագրի նախագծում։ 
Քննարկումներն ընդգրկել են մասնակիցների լայն շրջանակ՝ ուսումնական հաստատությունների, տարբեր գերատեսչությունների, միջազգային ու հասարակական կազմակերպությունների ներկայացուցիչներ, կրթության բարեփոխումներով շահագրգիռ փորձագետներ, անհատներ և այլն։ 
Հանրային քննարկումներին մասնակցել է ընդհանուր թվով՝ շուրջ 400 մարդ։
